
Nd. 282. Frumvarp til laga [178. mál]
um breyting á lögum nr. 75/1981, um tekjuskatt og eignarskatt.

Flm.: Ólafur Þ. Þórðarson, Jón Ingi Ingvarsson.

1. gr.
4. tölul. 66. gr. laganna orðist svo:
Ef maður hefur veruleg útgjöld vegna menntunar barna sinna 14 ára og eldri.

2. gr.
Lög þessi öðlast þegar gildi.

Greinargerð.
Árlega er varið miklum fjármunum af opinberu fé til menntunar barna og ungmenna.

Foreldrar kosta einnig miklu til menntunar barna sinna. Það ræður miklu um þeirra kostnað
hvort hægt er að ljúka grunnskólaprófi innan sveitar eða hvort senda þarf börnin langan veg
til náms í efstu bekkjum grunnskólans.

Samkvæmt lögum þurfa nemendur í efstu bekkjum grunnskóla að vera minnst 12 í
árgangi að meðaltali svo skóli eigi rétt á að hafa efstu bekkina. Með því að safna þessum
nemendum saman og hafa fleiri nemendur saman í bekk sparar hið opinbera. Þetta leiðir
aftur á móti til stóraukinna útgjalda foreldra og leiðir oft til búferlaflutninga. Einnig er vitað
að lægra hlutfall nemenda fer til framhaldsmenntunar frá þessum svæðum og meira um það
að nemendur þar ljúki ekki grunnskólanámi.

Það, sem hér er lagt til, er aðeins skref í réttlætisátt. Með bættum efnahag þjóðarinnar
verða vonandi stigin stærri skref. Jafnir menntunarmöguleikar æskunnar eru ekki bara rétt-
lætismál, heldur einnig undirstaða efnahagslegrar velferðar þjóðarinnar.


